
shrImajjagadgurushaMkarAchAryapadAvalambanastutiH

ஶ்ரீமஜ்ஜக³த்³கு³ருஶங்கராசார்யபதா³வலம்ப³நஸ்துதீ

ஓமித்யஶேஷவிபு³தா:⁴ ஶிரஸா யதா³ஜ்ஞாம்
ஸம்பி³ப்⁴ரதே ஸுமமயீமிவ நவ்யமாலாம் ।
ஓங்காரஜாபரதலப்⁴யபதா³ப்³ஜ ஸ த்வம்
ஶ்ரீஶங்கரார்ய மம தே³ஹி பதா³வலம்ப³ம் ॥ 1॥
நம்ராலிஹ்ரு’த்திமிரசண்ட³மயூக²மாலிந்
கம்ரஸ்மிதாபஹ்ரு’தகுந்த³ஸுதா⁴ம்ஶுத³ர்ப ।
ஸம்ராட்³யதீ³யத³யயா ப்ரப⁴வேத்³த³ரித்³ர:
ஶ்ரீஶங்கரார்ய மம தே³ஹி பதா³வலம்ப³ம் ॥ 2॥
மஸ்தே து³ரக்ஷரததிர்லிகி²தா விதா⁴த்ரா
ஜாக³ர்து ஸாத்⁴வஸலவோऽபி ந மேऽஸ்தி தஸ்யா: ।
லும்பாமி தே கருணயா கருணாம்பு³தே⁴ தாம்
ஶ்ரீஶங்கரார்ய மம தே³ஹி பதா³வலம்ப³ம் ॥ 3॥
ஶம்பாலதாஸத்³ரு’ஶபா⁴ஸ்வரதே³ஹயுக்த
ஸம்பாத³யாம்யகி²லஶாஸ்த்ரதி⁴யம் கதா³ வா ।
ஶங்காநிவாரணபடோ நமதாம் நராணாம்
ஶ்ரீஶங்கரார்ய மம தே³ஹி பதா³வலம்ப³ம் ॥ 4॥
கந்த³ர்பத³ர்பத³லநம் கிதவைரக³ம்யம்
காருண்யஜந்மப⁴வநம் க்ரு’தஸர்வரக்ஷம் ।
கீநாஶபீ⁴திஹரணம் ஶ்ரிதவாநஹம் த்வாம்
ஶ்ரீஶங்கரார்ய மம தே³ஹி பதா³வலம்ப³ம் ॥ 5॥
ராகாஸுதா⁴கரஸமாநமுக²ப்ரஸர்ப-
த்³வேதா³ந்தவாக்யஸுத⁴யா ப⁴வதாபதப்தம் ।
ஸம்ஸிச்ய மாம் கருணயா கு³ருராஜ ஶீக்⁴ரம்
ஶ்ரீஶங்கரார்ய மம தே³ஹி பதா³வலம்ப³ம் ॥ 6॥

யத்நம் விநா மது⁴ஸுதா⁴ஸுரதீ³ர்க⁴காவ-

தீ⁴ரிண்ய ஆஶு வ்ரு’ண(ணு)தே ஸ்வயமேவ வாச: ।
தம் த்வத்பதா³ப்³ஜயுக³ளம் பி³ப்⁴ரு’தே ஹ்ரு’தா³ ய:
ஶ்ரீஶங்கரார்ய மம தே³ஹி பதா³வலம்ப³ம் ॥ 7॥
ஶ்ரீஶங்கரார்யகருணாவஶத: ப்ரணீதம்
ஸ்தோத்ரம் ததீ³யமநுவர்ணயுதம் தத³ங்க்⁴ர்யோ: ।
ப⁴க்த்யா ஸமர்பிதமித³ம் பட²தாம் நராணாம்
வித்³யாவிரக்திமதுலாம் கு³ருராட் தநோது ॥ 8॥
இதி ஶ்ரீசந்த்³ரஶேக²ரபா⁴ரதீமஹாஸ்வமிபி: ⁴ விரசிதம்
ஆசார்யபதா³வலம்ப³நஸ்துதி:ஸம்பூர்ணம் ।

